
SAMBAR KUMBANG PADI 
Large Niltava      

FAMILI: Muscicapidae 
NAMA SAINTIFIK: Niltava grandis 

CIRI-CIRI 
Individu jantan dan betina bagi spesies ini mempunyai warna bulu yang berbeza.  
Individu jantan bersaiz agak besar dengan bulu yang berwarna biru gelap.  Warna biru 
pada bahagian atas kepala, leher dan punggung adalah lebih cerah berbanding 
bahagian-bahagian lain. Bagi sub-spesies N.g.decipiens yang terdapat di 
Semenanjung Malaysia, individu betina mempunyai warna yang lebih gelap 
berbanding sub-spesies lain. Panjang keseluruhan bagi individu dewasa adalah di 
antara 20-21.5 sm.   
 
MAKANAN 
Ia memakan serangga. 
 
HABITAT 
Spesies ini boleh ditemui di hutan dipterokarp dan hutan gunung pada ketinggian di 
antara 900-2,565 m dari aras laut.  Kebiasaannya spesies ini berada pada bahagian 
tengah aras kanopi dan sesekali akan turun ke permukaan tanah. 
 
BUNYI 
Spesies ini mengeluarkan bunyi uu-uu-du-di atau uu’uu’di yang agak perlahan. 
 
PEMBIAKAN 
Musim pembiakan bagi spesies ini adalah di antara bulan Februari hingga Ogos.  
Individu betina boleh menghasilkan di antara 2-5 biji telur yang berwarna kuning pucat 
dan berbintik-bintik. Sarangnya berbentuk cawan atau kubah dan dibina di atas 
pokok, dalam lubang pada tebing atau di celah-celah batu-batu sehingga enam 
meter dari tanah.   
 
STATUS 
Akta 76/72, diperlindungi sepenuhnya. 
CITES, appendiks 2. 


